
ᕼᐋᒻᓚᑦᑯᑦ ᑭᒻᒥᕈᒻᒥᑦ ᓄᓇᓕᕋᓛᖑᕗᖅ ᕿᑭᖅᑖᓗᖕᒦᖦᖢᓂ ᓄᓇᕗᒻᒥᑦ ᐅᕙᓂᑦᑎᐊᑯᓗᒃ ᓄᓇᙳᐊᒃᑯᑦ 62050’06’’N ᐊᒻᒪᓗ 
69052’04’’W. ᐃᓄᒋᐊᖕᓂᖃᖅᖢᓂᓗ 467-ᓂᑦ. ᐃᒪᓕᕆᔪᓐᓇᐅᑖᑕ ᐱᓕᕆᔪᓐᓇᐅᑖ ᓇᐅᓴᐅᑖ #3B-KIM0911 ᑐᕌᖓᕗᖅ 
ᑯᕕᖅᑕᖅᕕᖕᒧᑦ, ᐃᒥᖅᑕᕐᕕᖕᒧᑦ ᐊᒻᒪᓗ ᐊᒃᑕᑯᓄᑦ ᐊᐅᓚᑦᑎᓂᖕᓄᑦ.  ᑖᓐᓇ ᐱᓕᕆᔪᓐᓇᐅᑖ ᐃᓱᓕᓚᐅᖅᑐᖅ ᔮᓄᐊᕆ 29, 2011-
ᒥᑦ. 

ᐃᒥᖅᑕᖅᕕᐅᕙᒃᑐᖅ:  ᓄᓇᓕᖕᒥᐅᑦ ᐃᒥᖅᑕᖃᑦᑕᖅᐳᑦ ᑕᓯᖕᒥᑦ ᐃᒥᒐᒃᓴᐅᓪᓗᓂ ᐅᖓᑖᓅᕆᐊᖃᙱᑦᑐᖅ 30,000 ᒦᑕᑦ 
ᐊᕐᕌᒍᑕᒫᑦ.  ᐃᒥᖅᑕᖅᑕᐅᒐᔪᒃᑐᖅ ᐊᕐᕌᒍᒥᑦ 18,500 ᒦᑕᐅᓪᓗᑎᒃ.  ᐃᒥᖅ ᐃᓚᔭᐅᖅᑳᖃᑦᑕᖅᐳᖅ ᓯᕗᕐᖓᓂ 
ᐃᒻᒥᖅᓱᐃᓚᐅᖅᑳᕋᑎᒃ.  ᐃᒥᖅᑕᕐᕕᒃ ᐊᐅᓚᑕᐅᕗᖅ ᒪᓕᒋᐊᓖᑦ ᒪᓕᒃᖢᒋᑦ ᐊᐅᓚᑦᑎᔾᔪᑎᑦ ᐸᖅᑭᒃᖠᔾᔪᑏᓂᒃᓗ.  ᐃᒪᖃᑦᑎᐊᖅᑐᖅ 
ᐊᑐᕆᐊᖃᖅᑕᑦ ᐅᖓᑖᓃᑉᐸᓵᕋᒥ ᓄᓇᓕᖕᓄᑦ ᐊᕐᕌᒍᒧᑦ. 

ᐊᒃᑕᑯᓂᑦ ᐊᐅᓚᑦᑎᓂᖅ: ᕼᐋᒻᓚᑦᑯᑦ ᐊᒃᑕᕐᕕᖓ ᐊᑭᓐᓇᖓᓃᕌᕐᔪᒃᐳᖅ ᑯᕕᖅᑕᖅᕕᐅᑉ.  ᓴᓇᐅᒐᐅᙱᑦᐳᖅ ᐊᒻᒪᓗ 
ᑎᑎᕋᐅᔭᒐᖃᕋᓂ ᐊᒻᒪᓗ ᐊᐅᓚᑦᑎᓂᖕᒧᑦ ᐸᖅᑭᒃᖠᓂᖕᒧᑦ ᐊᑐᒐᒃᓴᖏᑦ ᐋᖅᑭᒃᑕᐅᓚᐅᖅᖢᑎᒃ ᑖᑉᓱᒧᖓ.  ᑭᓯᐊᓂᓕ, ᓄᑖᒃᓴᖅ 
ᐊᒃᑕᑯᒃᑯᕕᒃᓴᖅ ᐃᓚᖃᖕᓂᐊᖅᖢᓂ ᐅᖅᓯᖅᑎᕈᑎᕕᓂᖕᓄᑦ ᐃᓂᒃᓴᒥ ᐊᒻᒪᓗ ᓴᕕᕋᔭᓄᑦ ᐊᒃᑕᕐᕕᒃ ᓴᓇᔭᐅᓚᐅᖅᓯᒪᓪᓗᓂ 2002-
ᒻᒥᑦ.  ᕼᐋᒻᓚᑦᑯᑦ ᐊᑐᓚᐅᖅᑕᖏᑦ ᐱᒡᒍᑎᑦ ᐊᒃᑕᖅᑕᐅᓯᒪᓪᓗᑎ ᑕᒡᕙᓂ.  ᐊᒻᒪᐃᓛᒃ, ᑎᑎᕋᐅᔭᒐᖃᙱᑦᑐᖅ ᐊᒻᒪᓗ 
ᐊᐅᓚᑦᑎᓂᖕᒧᑦ ᐸᖅᑭᒃᖠᓂᖕᒧᓪᓗ ᐊᑐᒐᒃᓴᖃᙱᑦᑐᑦ ᐊᑐᐃᓐᓇᐅᔪᒥᑦ ᑖᒃᓱᒧᖓ ᓄᑖᒧᑦ.  ᐃᓂᒃᓴᑖᖕᓂᐊᖅᑐᑦ ᖃᓂᑦᑐᒧᑦ 
ᑖᒃᓱᒧᖓ ᓄᑖᒥᑦ ᐊᒃᑕᑰᓯᕕᒃᓴᒥ ᐊᖑᒻᒪᑎᖁᓪᓗᒋᑦ ᓄᓇᓖᑦ ᐱᔭᕆᐊᖃᖅᑕᖏᑦ ᐃᒪᖕᒧᑦ ᐱᓕᕆᔪᓐᓇᐅᑖᓂᑦ.  ᑮᓇᐅᔭᑦ 
ᐊᑐᐃᓐᓇᐅᓕᖅᐸᑕ, ᓴᓇᔭᐅᓯᓂᐊᖅᐳᖅ ᐊᑐᓕᖅᓗᓂᓗ, ᑖᒃᑯᐊᒃ ᒪᕐᕉᒃ ᐊᑐᕈᓐᓃᓛᖅᓗᑎᒃ ᒪᓕᒃᓗᑎᒃ ᐊᖏᕈᑕᐅᓚᐅᖅᓯᒪᔪᒥᑦ. 

ᑯᕕᖅᑕᕐᕕᒃ: ᓄᓇᓖᑦ ᑯᕕᖅᑕᖅᑐᑦ ᖁᖅᑕᑯᓂᑦ ᖃᓕᕈᓯᐅᑉ ᓯᕕᖓᓂᐊᓂ ᐊᒃᑕᑰᓯᕝᕕᐅᑉ ᓴᓂᐊᓃᑦᑐᒧᑦ.  ᑭᓯᐊᓂᓕ, ᓄᑖᒥᑦ 
ᑯᕕᖅᑕᖅᕕᓕᐅᓚᐅᖅᐳᑦ ᖃᓂᒋᔮᓂᒃ ᐊᒃᑕᕐᕕᒃᑖᓵᑉ ᓱᓕ 2002-ᖑᑎᓪᓗᒍ.   ᐊᑐᖅᑕᐅᓚᐅᖅᓯᒪᙱᑦᑐᖅ.  ᑖᓐᓇ 
ᓄᑖᙳᕆᐊᖅᑕᐅᓚᐅᖅᐳᖅ ᐊᒻᒪᓗ ᒪᕐᕉᓕᖓᓕᖅᖢᓂ ᑯᕕᖅᑕᕐᕖᒃ.  ᑯᕕᖅᑕᖅᕖᒃ ᐱᓪᓗᐊᑕᐅᙱᓚᑦ, ᐃᒪᖅᓱᖅ ᑕᐃᒪᓕ 
ᐱᓪᓗᐊᑕᐅᕗᖅ.  ᑖᒃᑯᐊᒃ ᑯᕕᖅᑕᖅᕖᒃ ᓯᓚᒻᒨᖅᑕᐃᓕᔾᔪᑕᐅᕗᑦ ᐱᕙᒌᔭᖅᑕᐅᓪᓗᑎᒃᓗ ᐱᓕᕆᐊᖑᓂᒃᓴᖏᓐᓄᑦ ᐊᒻᒪᓗ ᑕᒪᓐᓇ 
ᐃᒪᖅᓱᖅ ᐱᓪᓗᐊᑕᐅᓪᓗᓂ.  ᓴᓇᔭᐅᓚᐅᖅᑐᕕᓂᖅ ᑭᓯᐊᓂ ᓱᓕ ᐊᑐᓕᓚᐅᙱᑦᑐᖅ ᐃᕐᖓᖕᓂᖓᓄᑦ ᐊᓪᓕᐅᓂᖅᓴᖅ.  
ᖃᐅᔨᓴᖅᑎᒻᒪᕆᖕᒥᑦ ᖃᐅᔨᓴᖅᑕᐅᓚᐅᖅᐳᖅ ᐊᒻᒪᓗ ᐋᖅᑭᖅᑕᐅᓪᓗᐊᖅᖢᓂ ᐊᐅᔭᐅᒃᑲᓐᓂᓕᖅᐸᑦ.  ᑖᓐᓇ ᐊᑐᓕᕈᓐᓇᖅᓯᒍᓂ, 
ᑕᐃᖕᓇ ᐊᑐᖅᑕᐅᔪᓐᓃᓚᖅᖢᓂ ᑯᕕᖅᑕᖅᕕᐅᔪᖅ.  ᑖᓐᓇ ᓄᑖᖅ ᐊᐅᓚᑕᐅᓂᐊᖅᑐᖅ ᐃᒪᖕᒥᐅᑕᓕᕆᔨᒃᑯᓐᓄᑦ ᐊᖏᖅᑕᐅᓯᒪᔪᓄᑦ 
ᐊᐅᓚᑦᑎᔾᔪᑎᓂᑦ ᐸᖅᑭᒃᖠᕈᑎᓂᒃᓗ ᐅᖃᓕᒫᒐᓂᑦ. 

ᑕᒪᐃᓐᓂᓅᖓᔪᖅ ᑯᕕᖅᑕᖅᕕᖕᒧᑦ ᐃᓚᓕᐅᑎᓯᒪᕗᑦ ᑰᖕᓂᖏᑦ, ᐃᒪᖅᓱᖕᓄᐊᕐᕕᐅᓲᑦ, ᐃᒪᒃᓱᒃᑯᑦ ᐃᖏᕐᕋᓇᔭᕋᓱᒋᔭᑦ, 
ᑕᓯᐊᓛᓄᐊᕐᓗᑎᒃ ᐊᒻᒪᓗ ᑭᖑᓪᓕᖅᐹᒥᑦ ᓴᓇᔭᐅᓯᒪᔪᒧᐊᓕᖅᓗᓂ ᐃᒪᐅᑉ ᓇᓕᐊᓃᓪᓗᓂ ᐃᒪᖅᓲᑦ ᐆᒃᑑᑖᓂᑦ. 
 
ᑕᐃᒃᑯᐊ ᓄᓇᒥ ᔅᑖᓐᑕᒃᑯᑦ ᖃᐅᔨᒪᔨᑕᑯᒃᑯᑦ ᖃᐅᔨᓴᖅᐳᐃᑦ ᐃᖃᓗᖕᓂᑦ ᐊᒻᒪᓗ ᐱᐊᓂᒍᒪᓪᓗᑎᒃ 2014-ᒥᑦ.  
 
ᕼᐋᒻᓚᑦᑯᑦ ᐅᖓᕙᕆᐊᖅᓯᓯᒪᓂᖕᓂᑦ ᐱᒋᐊᖅᓯᒪᓕᖅᑐᑦ ᐱᐊᓂᖁᓪᓗᓂᔾᔪᒃ ᐃᓚᖓᑦ H ᐃᓱᓕᓯᒪᔪᒧᑦ ᐃᒪᓕᕆᔪᓐᓇᐅᑎᐅ 
ᓇᐅᓴᐅᑎᓕᒃ # 3BM-KIM 0911-ᒥᑦ. 
 
ᐊᐃᑉᐸᖏᑦ ᖃᐅᔨᒪᔨᑕᑦ Exp ᐋᖅᑭᒃᓯᓯᒪᓕᖅᐳᑦ ᐸᖕᓇᐅᑎᒥᑦ ᒪᓕᒍᑎᒥᑦ ᐊᒻᒪᓗ ᑖᓐᓇ ᓇᒃᓯᐅᑎᔭᐅᓯᒪᓕᖅᑐᖅ 
ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ ᐅᑭᐅᖅᑕᖅᑐᒥᓪᓗ ᐱᕙᓪᓕᐊᔪᓕᕆᔩᑦ ᑲᓇᑕᒥᑦ.  Exp-ᑯᑦ ᐱᔭᐅᓯᒪᕗᑦ ᐃᑲᔪᖁᔭᐅᓪᓗᑎᒃ 
ᐊᑐᖅᑕᐅᔭᕆᐊᓕᖕᓂᑦ ᐸᖕᓇᐅᑎᒥᑦ ᒪᓕᒍᑎᒥᑦ.  Exp-ᑯᑦᑕᐅᖅ ᐋᖅᑭᒃᓱᐃᓚᐅᕆᕗᑦ ᐃᓕᓐᓂᐊᕐᑎᑦᑎᔾᔪᑎᒃᓴᓂᑦ 
ᐃᓕᓐᓂᐊᕐᑎᑦᑎᓪᓗᑎᒃᓗ ᕼᐋᒻᓚᑦᑯᑦ ᐊᖁᑎᖏᓐᓂᑦ ᐱᓕᕆᑦᑎᐊᖁᓪᓗᒋᑦ ᓈᒻᒪᓈᖅᑐᒃᑯᑦ ᐊᐅᓚᑦᑎᓂᖕᒥ ᐱᓕᕆᐊᒃᓴᓂᑦ 
ᒪᓕᒃᓗᑎᒃ ᐃᒪᖕᒥᑦ ᐱᓕᕆᔪᓐᓇᐅᑎᑦ ᒪᓕᒋᐊᓕᖏᓐᓂᑦ. 

